
JAVNA-guds
tænastur og 
jólahugni

Seinasta tiltakið, sum 
Javni skipar fyri upp­
undir jól verður í dag, 
fríggjadagin, 14. desem­
bur. Umleið kl. 17 verð­
ur jólahugni við gløgg 
og holukøkum í Fjálva 
á Hoydalsvegi 40 og kl. 
19 verður gudstænasta 
í Hebron á Argjum.

– Tað er við takk­
semi, at vit kunnu líta 
aftur á eitt virkið heyst 
við nógvum sjónlig­
um virksemi. Ein týð­
andi partur av hesum 
hevur snúð seg um at 
uppbyggja áhuga fyri 
nýggja felagnum fyri 
fólk við menningar­
tarni. Tað arbeiðið er 
komið somikið áleiðis, 
at tíðlja komandi ár 
verður stovnandi aðal­
fundur. Nærri verður 
kunngjørt seinni um 
nær og hvar.

Síðani seinnu helvt 
av novembur er orka 
nýtt til javnagudstæn­
asturnar kring landið 
og vilja vit fegin senda 
eina hjartaliga tøkk 
fyri stóra beinasemið í 
hesum sambandi. 

– Javnaálmanakkin 
hevur eisini fylt rætt­
uliga nógv. Ikki bara 
á skrivstovuni. Kring 
landið er eitt ótal av 
fólki, sum hava verið 
viðvirkandi til at úrs­
litið bleiv so væleydn­
að. Uttan tykkum tólv 
myndaevni til álma­
nakkan, álmanakk­
aseljarar, keyparar, 
stuðlar bæði nevndar 
og ónevndar og økis­
nevndarlimir Javna 
vilja vit takka hjarta­
liga. Tit eru ómissandi, 
sigur starvsnevndin í 
Javna, sum ynskir øll­
um eini gleðilig jól og 
eydnuberandi nýggjár.

Tað serliga við hesi fløgu er, at 
allar inntøkur av søluni fara 
óskerdar til Kvinnuhúsið. Á 
fløguhúsanum skrivar El­
in Reinert Planck, leiðari í 
Kvinnuhúsinum, soleiðis:

»Kjarnin í vælferðar­
samfelagnum er viljin til at 
hjálpa okkara medmenn­
iskjum, tá ið tey koma illa 
fyri. At vera teimum eitt ljós 
í neyðini. Eitt slíkt ljós skal 
henda fløga vera, og inntøk­
an fer øll til Kvinnuhúsið í 
Havn, sum hjálpir føroyskum 
kvinnum – okkara systrum, 

møðrum og døtrum – sum 
eru fyri harðskapi. Við at 
ogna tær hesa fløgu ert tú 
við til at skapa ljósið og ert 
við okkum mongu, sum vilja 
geva hesum kvinnum ein 
nýggjan møguleika.«

Høgni Zachariasen, stjóri 
í Expert, ið er ein av handlu­
num, ið selur nýggju fløguna, 
sigur, at eftirspurningur hev­
ur leingi verið eftir fleiri av 
sangunum. »Tí er tað ein gleði 
at fólk hava savna hesar jóla­
perlur og at bjóðað tær út við 
einum vælgerandi endamáli 

fyri eygað.«
Á fløguni eru 20 løg, øll væl 

kend og framførd av fleiri av 

okkara bestu tónleikarum.
Jól fyri øll fæst til keyps 

um alt landið.

Jól fyri øll: Stuðulsfløga 
fyri Kvinnuhúsið

Infernal veitsla í REX

Seinastu 
tiltøk 
Javna í ár 

Tónleikur Í november kom út 
fløgan Jól fyri øll. Á fløguni eru 
fleiri av kendastu jólasangunum, 
vit eiga her á landi. Talan er um 
originalu útgávurnar, sum nú 
eru savnaðar á einum stað

undirhald Seinastu ferð Infernal vitjaðu í Føroya broyttu donsku 
superstjørnurnar Gøtusand til eina stóra dansiveitslu, har fleiri túsund 
fólk hoppaðu og dansaðu í takt við glaða diskotekstónleikin

– Leygarkvøldið flyta vit 
veitsluna inn í REX, tá fyrr­
verandi X-Factor dómarin 
Lina Rafn og Paw Lagerman 
spæla konsert.

Soleiðis skrivar Rex í tíð­
indaskrivi.

Infernal telist millum 
størstu donsku poppnøvn­
ini gjøgnum tíðirnar, og 
millum tey fáu norður­
lendsku nøvnini, ið hava 
megnað at sleppa í topp 5 
á enska hittlistanum. Bólk­
urin hevur 15 ár á baki og 
hevur støðugt latið hitt 
úr hondum. Størsta hittið 

er uttan iva From Paris to 
Berlin, ið megnaði at liggja 
á enska topp 5 listanum í 7 
vikur, og toppaði á einum 2. 
plássi.

Føroyingar minnast iva­
leyst Linu Rafn, sum ljós­
hærda X-Factor dómaran, ið 
førdi  føroysku Lindu Andr­
ews til sigurin í kappingini, 
alt meðan hon støðugt 
skeldaðist við Thomas 
Blachman. Men danski 
poppsangarin er sjálv fram­
úr á einum palli. Seinast 
hon vitjaði her við bólki 
sínum Infernal, skrivaði 

ummælarin hjá Sosialinum 
Niels Uni Dam m.a. soleiðis:  
»Talan var um eina seks­
utta og stuttliga konsert 
við nógvari orku og á trem­
ur við fangandi poppløgum 
(...) Serliga løgini 10 miles, 
Kalinka og From Paris To 
Berlin fingu sandin at lyfta 
seg.«

Ummælarin kallaði 
framførsluna eitt heildar­
show og eitt beachparty. 
Men vísa á, at bólkurin eis­
ini hevði annað upp á hjarta 
enn hetta:  »Bólkurin vísti í 
fleiri løgum, at tey eisini 

dugdu annað enn buk­
andi diskorútmir, her 
var serliga hálvfúla 
lagið Dressed In Blue 
frálíkt, eitt sera funky 
og feitt lag«.

– Nú kunnu føroy­
ingar aftur uppliva 
henda framúrskarandi 
danska poppbólkin, 
tá Infernal fer á pall 
leygarkvøldið í REX, 
sigur Rúni Djurhuus, 
sum leggur afturat, at 
dyrnar lata upp klokk­
an 24.

Jólakonsert í Vesturkirkjuni

Komandi sunnudag, 16. desember, 
kl. 16.00 verður aftur tann mestsum 
árliga jólakonsertin í Vesturkirkjuni 
við Havnarkórinum, GHM og 
Havnar Hornorkestri. Dirigentar 
verða Jens Knudsen (GHM), Ove 
Olsen ( Havnar Hornorkestur) 
og Ólavur Hátún (Havnarkórið). 
– Henda jólasiðvenja hevur nú 
meira enn tríati ár á baki. 35 ár 

eru liðin, síðan eg frá 1. desember 
1977 var settur sum organistur 
við Vesturkirkjuna, og tað bleiv tá 
natúrligur partur av starvinum at 
skipa fyri m.a. jólakonsert á hvørjum 
ári, sigur Ólavur Hátun. 

Hann sigur víðari, at mynstrið 
gjørdist um ikki beinanvegin so tó 
rættiliga skjótt hetta sama, at Havnar 
Hornorkestur, Harmoniorkestrið 

GHM og Havnarkórið afturvendandi 
eru felags um hetta jólatiltak, sum 

kirkjan og áhoyrarar hava tikið væl 
undir við.


